КОМИ РЕСПУБЛИКАСА ЮРАЛЫСЬЛӦН ИНДӦД

Коми Республикаса олӧмӧ пӧртысь власьт системаын Коми Республикаса канму чинъясын уджалысь йӧзӧс командировкаӧ мӧдӧдан пӧрадок да условиеяс йылысь  
“Коми Республикаса торъя канму чинъясын уджалысь йӧзлы канму гарантияяс йылысь” Коми Республикаса Оланпас збыльмӧдӧм могысь шуа: 

1. Вынсьӧдны Коми Республикаса олӧмӧ пӧртысь власьт системаын Коми Республикаса канму чинъясын уджалысь йӧзӧс командировкаӧ мӧдӧдан пӧрадок да условиеяс йылысь положение (водзӧ – Положение) содтӧд серти.
2. Вӧзйыны Коми Республикаса мукӧд канму чинын уджалысь йӧзӧс командируйтігӧн кутчысьны тайӧ Индӧдӧн вынсьӧдӧм Положениеӧ.

3. Лыддьыны вынтӧмӧн:

1) “Коми Республикаса олӧмӧ пӧртысь власьт системаын Коми Республикаса канму чинъясын уджалысь йӧзӧс командировкаӧ мӧдӧдан пӧрадок да условиеяс йылысь” Коми Республикаса Юралысьлысь 2006 во сора тӧлысь 21 лунся 88 №-а Индӧд;

2) “Коми Республикаса Юралысьлӧн ӧткымын индӧдӧ вежсьӧмъяс пыртӧм йылысь” Коми Республикаса Юралысьлӧн 2008 во лӧддза-номъя тӧлысь 4 лунся 47 №-а Индӧдлысь 1 пункт;

3) “Коми Республикаса Юралысьлӧн ӧткымын индӧдӧ вежсьӧмъяс пыртӧм йылысь” Коми Республикаса Юралысьлӧн 2008 во ӧшым тӧлысь 10 лунся 125 №-а Индӧд дорӧ содтӧдлысь 1 пункт;

4) “Коми Республикаса Юралысьлӧн ӧткымын индӧдӧ вежсьӧмъяс пыртӧм йылысь” Коми Республикаса Юралысьлӧн 2010 во ӧшым тӧлысь 23 лунся 193 №-а Индӧдлысь 1 пункт;

5) “Коми Республикаса Юралысьлӧн ӧткымын индӧдӧ вежсьӧмъяс пыртӧм йылысь” Коми Республикаса Юралысьлӧн 2012 во сора тӧлысь 11 лунся 83 №-а Индӧдлысь 1 пункт;

6) “Коми Республикаса олӧмӧ пӧртысь власьт системаын Коми Республикаса канму чинъясын уджалысь йӧзӧс командировкаӧ мӧдӧдан пӧрадок да условиеяс йылысь” Коми Республикаса Юралысьлӧн 2006 во сора тӧлысь 21 лунся 88 №-а Индӧдӧ вежсьӧмъяс пыртӧм йылысь” Коми Республикаса Юралысьлысь 2013 во йирым тӧлысь 16 лунся 123 №-а Индӧд.
4. Тайӧ Индӧдыс вынсялӧ сійӧс кырымалан лунсянь. 

Коми Республикаса Юралысь                                                                В. Гайзер

Сыктывкар 

ВЫНСЬӦДӦМА 

Коми Республикаса Юралысьлӧн 

2014 во вӧльгым тӧлысь 18 лунся 124 №-а Индӧдӧн

(содтӧд)

Коми Республикаса олӧмӧ пӧртысь власьт системаын Коми Республикаса канму чинъясын уджалысь йӧзӧс командировкаӧ мӧдӧдан 

пӧрадок да условиеяс йылысь
ПОЛОЖЕНИЕ

1. Тайӧ Положениеыс ладмӧдӧ Коми Республикаса олӧмӧ пӧртысь власьт системаын Коми Республикаса канму чинъясын уджалысь йӧзӧс (водзӧ – Коми Республикаса чина йӧз) командировкаӧ мӧдӧдан пӧрадок да условиеяс.

2. Коми Республикаса олӧмӧ пӧртысь власьт органса (водзӧ –  канму орган) юрнуӧдысьлӧн Россия Федерация пытшкын служебнӧй командировкаӧ мӧдӧдчан подулӧн лоӧ служебнӧй командировкаяслӧн план, кутшӧмӧс сӧгласуйтӧма:

1)  Коми Республикаса Юралысь – Коми Республикаса Юралысьлӧн да Коми Республикаса Веськӧдлан котырлӧн Администрацияса Юрнуӧдысьӧс  (водзӧ – Администрацияса Юрнуӧдысь) командировкаӧ мӧдӧдігӧн;

2) Администрацияса Юрнуӧдысь – Россия Федерацияса Президент бердын Коми Республикаӧс пыр петкӧдлысьӧс, Россия Федерацияса Рытыв-Войвыв дінмуын Коми Республикаӧс петкӧдлысьӧс командировкаӧ мӧдӧдігӧн;

3) Коми Республикалӧн Веськӧдлан котырса Веськӧдлысьӧс вежысь, коді лӧсьӧдӧ уджмогъяс юклӧм серти Коми Республикаса олӧмӧ пӧртысь колана власьт органлысь удж (водзӧ – Коми Республикалӧн Веськӧдлан котырса Веськӧдлысьӧс курируйтысь вежысь), – Коми Республикаса олӧмӧ пӧртысь курируйтан власьт органса юрнуӧдысьясӧс командировкаӧ мӧдӧдігӧн.

Служебнӧй командировкаяслӧн планын индӧны командировкаӧ мӧдӧдан ин, командировкалысь кад да мог, мукӧд колана юӧр (командировка кадколастӧ  планируйтан мероприятиеяс (аддзысьлӧмъяс) да видлалан юалӧмъяс йылысь, а сідзжӧ командировкалӧн планируйтӧм бӧртасъяс йылысь юӧр).

Служебнӧй командировкаяслысь планъяс лӧсьӧдӧны тайӧ пунктса 1-3 пунктувъясын индӧм йӧз локтан тӧлысь вылӧ тайӧ Положение дорӧ содтӧд серти формаӧн да сетӧны сӧгласуйтӧм вылӧ тайӧ пункт серти ӧчереднӧй календарнӧй кадколаст заводитчытӧдз 5 уджалан лунысь оз сёрӧнджык.

Сӧгласуйтӧм вылӧ сетӧм служебнӧй командировкаяслысь планъяс видлалӧны индӧм план сетан лунсянь 5 уджалан лунысь оз дырджык, мыйлӧн бӧртасъяс серти тайӧ жӧ кадколастӧ примитӧны сӧгласуйтӧм йылысь либӧ сӧгласуйтӧмын ӧткажитӧм йылысь помшуӧм. Коми Республикаса Юралысьлӧн да Коми Республикаса Веськӧдлан котырлӧн Администрация (водзӧ – Администрация) тӧдмӧдӧ тайӧ пунктын индӧм колана мортӧс примитӧм помшуӧмӧн  индӧм помшуӧм примитан лунсянь 3 уджалан лунӧн. Примитӧма кӧ петкӧдлӧм план сӧгласуйтӧмын ӧткажитӧм йылысь помшуӧм ӧткажитӧмлысь помкаяс индӧмӧн, сійӧс колӧ лӧсьӧдны да сетны мӧдысь сӧгласуйтӧм вылӧ Администрациялӧн тайӧ помшуӧм воан лунсянь 1 уджалан лунӧн. Мӧдысь сӧгласуйтӧм мунӧ служебнӧй командировкаяслысь план мӧдысь сетан лунсянь 2 уджалан лунӧн.

3. Кор служебнӧй командировкаӧ мӧдӧдны коланлун дырйи, кутшӧмӧс абу индӧма сӧгласуйтӧм служебнӧй командировкаяслӧн планын, тайӧ Положениеса 5 пунктӧн урчитӧм случайясысь ӧтдор, тайӧ Положениелӧн 2 пунктса 1-3 пунктувъясын индӧм йӧз лӧсялӧмӧн мӧдӧдӧны Коми Республикаса Юралысьлы, курируйтысь Коми Республикалӧн Веськӧдлан котырса Веськӧдлысьӧс вежысьлы либӧ Администрацияса Юрнуӧдысьлы служебнӧй командировкаӧ мӧдӧдчыны коланлун подулалӧмӧн служебнӧй записка командировкаӧ мӧдӧдан ин, кад да могъяс, мукӧд колана юӧр индӧмӧн (командировка кадколастӧ планируйтан мероприятиеяс (аддзысьлӧмъяс) да видлалан юалӧмъяс йылысь, а сідзжӧ командировкалӧн планируйтӧм бӧртасъяс йылысь юӧр).

Служебнӧй записка колӧ сетны  служебнӧй командировкалӧн планируйтан кадпасӧдз 3 уджалан лунысь оз сёрӧнджык.

Коми Республикаса Юралысь, Коми Республикалӧн Веськӧдлан котырса Веськӧдлысьӧс курируйтысь вежысь либӧ Администрацияса Юрнуӧдысь лӧсялана сӧгласуйтӧны служебнӧй командировкаӧ мӧдӧдчӧм тайӧ пунтын индӧм документъяс воан лунсянь 2 уджалан лунысь оз дырджык кадӧ.

4. Коми Республикаса Юралысьӧс вежысьлӧн, Коми Республикалӧн Веськӧдлан котырса Веськӧдлысьлӧн, Коми Республикалӧн Веськӧдлан котырса Веськӧдлысьӧс вежысьяслӧн, Коми Республикаса Веськӧдлан котырӧ пырысьяслӧн, кодъяс уджалӧны пыр кадся уджсикас подув вылын, Коми Республикаса Юралысьӧн артмӧдӧм Коми Республикалӧн канму органъясса юрнуӧдысьяслӧн, Коми Республикаын асшӧр уджалысьяслысь инӧдъяс торъя дорйысьлӧн, Коми Республикаын морт инӧдъяс торъя дорйысьлӧн служебнӧй командировкаӧ мӧдӧдчыны коланлун дырйи индӧм йӧзыс мӧдӧдӧны служебнӧй командировкаӧ мӧдӧдчӧмын коланлун подулалӧмӧн служебнӧй записка командировкаӧ мӧдӧдан ин, кад да могъяс, мукӧд колана юӧр индӧмӧн (командировка кадколастӧ планируйтан мероприятиеяс (аддзысьлӧмъяс) да видлалан юалӧмъяс йылысь, а сідзжӧ командировкалӧн планируйтӧм бӧртасъяс йылысь юӧр) татшӧм чина йӧзлы:
Коми Республикаса Юралысьӧс вежысь, Коми Республикалӧн Веськӧдлан котырса Веськӧдлысь, Коми Республикаын асшӧр уджалысьяслысь инӧдъяс торъя дорйысь, Коми Республикаын морт инӧдъяс торъя дорйысь – Коми Республикаса Юралысьлы;

Коми Республикалӧн Веськӧдлан котырса Веськӧдлысьӧс вежысьяс, Коми Республикаса Веськӧдлан котырӧ пырысьяс, кодъяс уджалӧны пыр кадся уджсикас подув вылын, – Коми Республикалӧн Веськӧдлан котырса Веськӧдлысьлы;

Коми Республикаса Юралысьӧн артмӧдӧм Коми Республикалӧн канму органъясса юрнуӧдысьяс – Администрацияса Юрнуӧдысьлы.

Служебнӧй записка колӧ сетны  служебнӧй командировкалӧн планируйтан кадпасӧдз 3 уджалан лунысь оз сёрӧнджык.

Коми Республикаса Юралысь, Коми Республикалӧн Веськӧдлан котырса Веськӧдлысь либӧ Администрацияса Юрнуӧдысь лӧсялӧмӧн сӧгласуйтӧны служебнӧй командировкаӧ мӧдӧдчӧм тайӧ пунтын индӧм документъяс воан лунсянь 2 уджалан лунысь оз дырджык кадӧ.

5. Тайӧ Положениелӧн 2 пунктса 1-3 пунктувъясын да 4 пунктын индӧм йӧзӧс служебнӧй командировкаӧ мӧдӧдӧм вермас лоны Коми Республикаса Юралысьлӧн, Коми Республикалӧн Веськӧдлан котырса Веськӧдлысьлӧн,  Коми Республикалӧн Веськӧдлан котырса Веськӧдлысьӧс курируйтысь вежысьлӧн либӧ Администрацияса Юрнуӧдысьлӧн колана помшуӧм серти.

6. Коми Республикаса чина мортӧс служебнӧй командировкаӧ Россия Федерация пытшкын мӧдӧдӧм оформитӧны командировочнӧй эскӧданпасӧн, кутшӧмӧс лӧсьӧдӧ:

1) Коми Республикаса Юралысьӧс, Коми Республикаса Юралысьӧс вежысьӧс, Коми Республикалӧн Веськӧдлан котырса Веськӧдлысьӧс, Коми Республикалӧн Веськӧдлан котырса Веськӧдлысьлысь вежысьясӧс, Коми Республикаса Веськӧдлан котырӧ пырысьясӧс, кодъяс уджалӧны пыр кадся уджсикас подув вылын, Администрацияса Юрнуӧдысьӧс, Коми Республикаын асшӧр уджалысьяслысь инӧдъяс торъя дорйысьӧс, Коми Республикаын морт инӧдъяс торъя дорйысьӧс командировкаӧ мӧдӧдігӧн – Администрацияса кадрӧвӧй служба; 
 2) Россия Федерацияса Президент бердын Коми Республикаӧс пыр петкӧдлысьӧс, Россия Федерацияса Рытыв-Войвыв дінмуын Коми Республикаӧс петкӧдлысьӧс, Коми Республикаса олӧмӧ пӧртысь мукӧд власьт органлысь (министерствояслысь, службаяслысь, агентствояслысь, комитетъяслысь, веськӧдланінъяслысь, инспекцияяслысь) юрнуӧдысьясӧс, Коми Республикаса Юралысьӧн артмӧдӧм Коми Республикалӧн канму органъясса юрнуӧдысьясӧс командировкаӧ мӧдӧдігӧн – лӧсялана канму органлӧн кадрӧвӧй служба.

7. Командировочнӧй эскӧданпассӧ кырымалӧ:

1) Коми Республикаса Юралысьӧс командировкаӧ мӧдӧдігӧн - Коми Республикаса Юралысь;

2) Коми Республикаса Юралысьӧс вежысьӧс, Коми Республикалӧн Веськӧдлан котырса Веськӧдлысьӧс, Коми Республикалӧн Веськӧдлан котырса Веськӧдлысьлысь вежысьясӧс, Коми Республикаса Веськӧдлан котырӧ пырысьясӧс, кодъяс уджалӧны пыр кадся уджсикас подув вылын, Администрацияса Юрнуӧдысьӧс, Коми Республикаын асшӧр уджалысьяслысь инӧдъяс торъя дорйысьӧс, Коми Республикаын морт инӧдъяс торъя дорйысьӧс командировкаӧ мӧдӧдігӧн – Коми Республикаса Юралысь либӧ сыӧн уполномочитӧм морт; 
     3) Россия Федерацияса Президент бердын Коми Республикаӧс пыр петкӧдлысьӧс, Россия Федерацияса Рытыв-Войвыв дінмуын Коми Республикаӧс петкӧдлысьӧс, Коми Республикаса олӧмӧ пӧртысь мукӧд власьт органлысь (министерствояслысь, службаяслысь, агентствояслысь, комитетъяслысь, веськӧдланінъяслысь, инспекцияяслысь) юрнуӧдысьясӧс, Коми Республикаса Юралысьӧн артмӧдӧм Коми Республикаса канму органъяслысь юрнуӧдысьясӧс командировкаӧ мӧдӧдігӧн – лӧсялана канму органса юрнуӧдысь.

8. Коми Республикаса чина йӧзӧс служебнӧй командировкаясӧ Россия Федерация суйӧр сайӧ мӧдӧдӧны “Коми Республикаса олӧмӧ пӧртысь власьт органъясӧн, Коми Республикаса олӧмӧ пӧртысь власьт системаын Коми Республикаса канму органъясӧн войтыркостса да экономикаын ортсыса йитӧдъяс збыльмӧдан пӧрадок йылысь” Коми Республикаса Веськӧдлан котырлӧн 2003 во вӧльгым тӧлысь 3 лунся 237 №-а шуӧмӧн (водзӧ – Коми Республикаса Веськӧдлан котырлӧн 237 №-а шуӧм) индӧм пӧрадокын тайӧ Положениеса 9 пунктӧн индӧм торъяланлунъяс тшӧт вылӧ босьтӧмӧн.

9.  Тайӧ Положениелӧн 2 пунктса 1-3 пунктувъясын да 4 пунктын индӧм йӧзлысь служебнӧй командировкаӧ Россия Федерация суйӧр сайӧ мӧдӧдчӧм планируйтӧны татшӧм пӧрадокын.
 Тайӧ Положениелӧн 2 пунктса 1-3 пунктувъясын да 4 пунктын индӧм йӧз лӧсялана петкӧдлӧны Коми Республикаса Юралысьлы, Коми Республикалӧн Веськӧдлан котырса Веськӧдлысьлы,  Коми Республикалӧн Веськӧдлан котырса Веськӧдлысьӧс курируйтысь вежысьлы либӧ Администрацияса Юрнуӧдысьлы служебнӧй командировкаӧ Россия Федерация суйӧр сайӧ мӧдӧдчыны коланлун подулалӧмӧн служебнӧй записка (водзӧ – Россия Федерация суйӧр сайӧ командировка йылысь служебнӧй записка) командировкаӧ мӧдӧдан ин, кад да могъяс, мукӧд колана юӧр индӧмӧн (командировка кадколастӧ планируйтан мероприятиеяс (аддзысьлӧмъяс) да видлалан юалӧмъяс йылысь, а сідзжӧ командировкалӧн планируйтӧм бӧртасъяс йылысь юӧр, кутшӧмъяс командировка бӧрын вермасны лоны збыльманаӧсь Коми Республикаын). 

Россия Федерация суйӧр сайӧ командировка йылысь служебнӧй запискасӧ сетӧны тайӧ пункт серти Россия Федерация суйӧр сайӧ служебнӧй командировкалӧн планируйтан кадпасӧдз 30 уджалан лунысь оз сёрӧнджык.

Россия Федерация суйӧр сайӧ командировка йылысь сетӧм служебнӧй записка видлалӧны сійӧс сетан лунсянь 5 уджалан лунысь оз дырджык, мыйлӧн кывкӧртӧдъяс серти тайӧ абзацӧн индӧм кадколастӧ примитӧны сӧгласуйтӧм йылысь либӧ сӧгласуйтӧмын ӧткажитӧм йылысь помшуӧм. Коми Республикалӧн Веськӧдлан котырса Веськӧдлысьӧн,  Коми Республикалӧн Веськӧдлан котырса Веськӧдлысьӧс курируйтысь вежысьӧн либӧ Администрацияса Юрнуӧдысьӧн лӧсялӧмӧн Россия Федерация суйӧр сайӧ командировка йылысь сӧгласуйтӧм служебнӧй запискасӧ мӧдӧдӧны Коми Республикаса Юралысьлы сійӧс сӧгласуйтан лунсянь ӧти уджалан лунӧн бӧръя помшуӧм примитӧм вылӧ. Примитӧм бӧръя помшуӧмӧн Администрация  тӧдмӧдӧ тайӧ Положениелӧн 2 пунктса 1-3 пунктувъясын да 4 пунктын индӧм колана мортӧс бӧръя помшуӧм примитан лунсянь 3 уджалан лунӧн.

Ӧткажитісны кӧ сӧгласуйтӧмын Коми Республикаса Юралысь, Коми Республикалӧн Веськӧдлан котырса Веськӧдлысь,  Коми Республикалӧн Веськӧдлан котырса Веськӧдлысьӧс курируйтысь вежысь либӧ Администрацияса Юрнуӧдысь, индӧм помшуӧм примитан лунсянь 3 уджалан лунӧн тӧдмӧдӧны тайӧ Положениелӧн 2 пунктса 1-3 пунктувъясын да 4 пунктын индӧм колана мортӧс. Россия Федерация суйӧр сайӧ командировка йылысь служебнӧй записка мӧдысь сетӧм да сӧгласуйтӧм тайӧ случайын оз вӧчны.

10. Коми Республикаса чина мортӧс служебнӧй командировкаӧ мӧдӧдігӧн сылы гарантируйтӧны сылысь Коми Республикаса канму чин удж да удждон (шӧркодь удждон), а сідзжӧ бергӧдӧны:

а) командировкаӧ ветлан инӧ да бӧр воан инӧ ветлӧм кузя рӧскод – Коми Республикаса чина мортӧн пыр кадся уджмогъяс вӧчанінӧдз;

б) ӧти олан пунктсянь мӧдӧ ветлӧм кузя рӧскод, мӧдӧдісны кӧ Коми Республикаса чина мортӧс некымын канму органӧ (организацияӧ), кутшӧмъяс меститчӧмаӧсь уна сикас олан пунктын;

в) олан жыр медалӧм кузя рӧскод;

г) содтӧд рӧскод, мый йитчӧма абу пыр кадся инын олӧмкӧд (суточнӧйяс);

д) командировкаӧ мӧдӧдан пунктын организациялӧн, кытчӧ мӧдӧдісны командируйтӧмӧс, меститчан инӧдз карса, карбердса да меставывса ӧтув вӧдитчан транспортӧн (таксиысь ӧтдор), а сідзжӧ аэроэкспрессӧн, метро пыр олан инӧдз мунӧм вештӧм, - ӧтпырысь сэтчӧ да (либӧ) бӧр станциясянь (-ӧдз), пристаньсянь (-ӧдз), аэропортсянь (-ӧдз);

е) мукӧд рӧскод, мый йитчӧма служебнӧй командировкакӧд, тайӧ рӧскодсӧ эскӧдысь документъяс сетігӧн:

урчитӧм нормаысь унджык багаж нуӧм вештӧм;

связь услугаяс вештӧм.

Коми Республикаса канму чинъясын уджалысь йӧзлы служебнӧй командировкаяскӧд йитчӧм рӧскод бергӧдан ыджда индӧ Коми Республикаса Веськӧдлан котыр.

11. Коми Республикаса канму чинын уджалысь мортӧс служебнӧй командировкаӧ суйӧрсайса канму мутасӧ мӧдӧдігӧн сылы содтӧд бергӧдӧны:

а) суйӧрсайса паспорт, виза да мукӧд мӧдӧдчан документ лӧсьӧдӧм вылӧ рӧскод;

б) быть колана консульскӧй да аэродромнӧй ӧктасъяс;

в) пырӧм вылӧ либӧ автомашина транспортлӧн транзит вылӧ инӧдысь ӧктасъяс;

г) быть колана медицина страховка лӧсьӧдӧм вылӧ рӧскод;

д) мукӧд быть колана мынтысьӧм да ӧктас.

12. Служебнӧй командировкаысь воӧм бӧрын Россия Федерация пытшкын либӧ Россия Федерация суйӧр сайӧ служебнӧй командировка помасьӧм бӧрын 5 уджалан лунӧн тайӧ Положениелӧн 2 пунктса 1-3 пунктувъясын да 4 пунктын индӧм йӧзлы быть колӧ сетны Администрацияӧ командировкалӧн бӧртасъяс йылысь гижӧда юӧр.
 Россия Федерация пытшкын служебнӧй командировкалӧн бӧртасъяс йылысь юӧрын колӧ пасйыны:

а) командировка кадколастӧ нуӧдӧм мероприятиеяс (аддзысьлӧмъяс) йылысь юӧр;

б) колана командировка кадколастӧ збыльмӧдӧм юалӧмъяс йылысь юӧр;

в) планируйтӧм бӧртасъяс шедӧдӧм (шедӧдтӧм) йылысь юӧр;

г) Коми Республикаын бӧртасъяс збыльмӧдны позянлун йылысь вӧзйӧмъяс.

Россия Федерация суйӧр сайӧ служебнӧй командировкалӧн бӧртасъяс йылысь юӧр колӧ пасйыны Коми Республикаса Веськӧдлан котырлӧн 237 №-а шуӧм серти.

Мӧдӧдісны кӧ тайӧ Положениелӧн 2 пунктса 1-3 пунктувъясын да 4 пунктын индӧм йӧзӧс командировкаӧ делегация (группа) составын, делегациялӧн (группалӧн) командировка бӧртасъяс йылысь гижӧда юӧрсӧ сідзжӧ сетӧ делегацияса (группаса) юрнуӧдысь юӧр дорӧ тайӧ пунктын сетӧм корӧмъяс тшӧт вылӧ босьтӧмӧн.

13. Россия Федерация суйӧр сайӧ служебнӧй командировкаысь воӧм бӧрын 5 уджалан лунӧн тайӧ Положениелӧн 2 пунктса 1-3 пунктувъясын да 4 пунктын индӧм йӧзлы быть колӧ сетны “Ӧтуввез” юӧртан да телекоммуникационнӧй везйын Коми Республикаса Веськӧдлан котырлӧн 237 №-а шуӧм серти служебнӧй командировкалӧн бӧртасъяс йылысь гижӧда юӧр:

1)  Коми Республикаса Юралысьлӧн, Коми Республикаса Юралысьӧс вежысьлӧн, Коми Республикалӧн Веськӧдлан котырса Веськӧдлысьлӧн да сійӧс вежысьяслӧн командировка серти – Коми Республикаса официальнӧй Ӧтуввез-порталын;

2) канму органъясса юрнуӧдысьяслӧн командировка серти – канму органлӧн официальнӧй сайтын;

3) Коми Республикаса чина йӧзлӧн, кодъясӧс абу лыддьӧдлӧма тайӧ пунктса 1 да 2 пунктувъясын да найӧ оз лоны канму органъясса юрнуӧдысьясӧн, - Коми Республикаса лӧсялана чина мортлӧн официальнӧй сайтын.

Вӧліс кӧ  тайӧ Положениелӧн 2 пунктса 1-3 пунктувъясын да 4 пунктын индӧм мортыс Россия Федерация суйӧр сайӧ ветлысь делегациялӧн юрнуӧдысьӧн, сылы быть колӧ  Коми Республикаса Веськӧдлан котырлӧн 237 №-а шуӧм серти служебнӧй командировка помасьӧм бӧрын 5 уджалан лунӧн служебнӧй командировкалӧн бӧртасъяс йылысь гижӧда юӧрсӧ делегацияӧ быд пырысьлысь служебнӧй командировкаса бӧртасъяс индӧмӧн йӧзӧдны тайӧ пунктын индӧм официальнӧй сайтын Ӧтуввез” юӧртан да телекоммуникационнӧй везйын.

Ветліс кӧ тайӧ Положениелӧн 2 пунктса 1-3 пунктувъясын да 4 пунктын индӧм мортыс Россия Федерация суйӧр сайӧ делегацияӧн, кодӧн юрнуӧдісны Коми Республикаса Юралысь, Коми Республикаса Юралысьӧс вежысь, Коми Республикалӧн Веськӧдлан котырса Веськӧдлысь либӧ Коми Республикалӧн Веськӧдлан котырса Веськӧдлысьӧс вежысь,  сылы быть колӧ йӧзӧдны Коми Республикаса Веськӧдлан котырлӧн 237 №-а шуӧм серти служебнӧй командировка помасьӧм бӧрын 5 уджалан лунӧн служебнӧй командировкалӧн бӧртасъяс йылысь гижӧда юӧрсӧ тайӧ пунктын индӧм официальнӧй сайтын “Ӧтуввез” юӧртан да телекоммуникационнӧй везйын.

14. Чина йӧз урчитӧм пӧрадокын кывкутӧны тайӧ Положениеӧ кутчысьӧм вӧсна.
15. Тайӧ Положениелӧн 2 пунктса 1-3 пунктувъясын да 4 пунктын индӧм йӧзӧн лӧсялана служебнӧй командировкаяслысь планъяс, командировкаясӧ мӧдӧдчыны коланлун йылысь служебнӧй запискаяс да налӧн бӧртасъяс йылысь гижӧда юӧр  ас кадӧ сетӧм, тайӧ Положениеса 13 пунктын индӧм официальнӧй сайтын “Ӧтуввез” юӧртан да телекоммуникационнӧй везйын служебнӧй командировкалӧн бӧртасъяс йылысь юӧр ас кадӧ йӧзӧдӧм бӧрся видзӧдӧм сетӧны Администрация вылӧ.

16. Суйӧрсайса канмуяслӧн мутасын дженьыд кадколаста служебнӧй командировкаясӧ Коми Республикаса чина йӧзӧс мӧдӧдігӧн налы мынтӧны отчёттӧм ыдждаяс суйӧрсайса валютаын протокольнӧй сяма рӧскод вылӧ Коми Республикаса Веськӧдлан котырӧн урчитӧм пӧрадокын.

17. Коми Республикаса чина йӧзӧс командировкаӧ мӧдӧдӧм кузя юалӧмъясын, кутшӧмъясӧс абу ладмӧдӧма тайӧ Положениеӧн, вӧдитчӧны Коми Республикаса канму гражданскӧй служащӧйясӧс командировкаӧ мӧдӧдан пӧрадокӧн да условиеясӧн. 

Коми Республикаса олӧмӧ пӧртысь власьт системаын
 Коми Республикаса канму чинъясын уджалысь йӧзӧс
 командировкаӧ мӧдӧдан
 пӧрадок да условиеяс йылысь положение дорӧ

СОДТӦД

_________________________________________________

ов, ним, вич да уджалан чин
	д/в № 

	Командировкаӧ мӧдӧдан ин
	Командировкалӧн мог
	Планируйтан

мероприятиеяс

(аддзысьлӧмъяс) да 

планируйтан

юалӧмъяс збыльмӧдӧм


	Командировкаяслӧн планируйтан кад


	Командировкалӧн планируйтан бӧртасъяс

	
	
	
	
	заводитчӧмлӧн кадпас
	помасьӧмлӧн кадпас
	

	
	
	
	
	
	
	


Третьякова О., 17 717
